
BOSNA I HERCEGOVINA 

FEDERACIJA BOSNE I HERCEGOVINE 

SREDNJOBOSANSKI KANTON/KANTON SREDIŠNJA BOSNA 

OPĆINA JAJCE 

Općinski načelnik 

 

Broj: 02-11-7-796/23 

Datum: 21.03.2023. godine 

 

Na osnovu člana 70. Zakona o javnim nabavkama BiH („Službeni glasnik BiH“, broj 39/14, 59/22) i 

člana 110. Statuta Općine Jajce („Službene novine Općine Jajce“, broj 3/08) u postupku javne nabavke 

radova koji se odnose na nabavku nadstrešnica za autobuska stajališta, općina Jajce, putem 

konkurentskog zahtjeva za dostavu ponuda čije obavještenje o nabavci je objavljeno na portalu javnih 

nabavki pod brojem 1190-7-3-10-3-21/23 dana 09.02.2023. godine, Općinski načelnik donosi 

 

O D L U K U 

o poništenju postupka javne nabavke 

 

I 

Postupak javne nabavke radova „Nabavka nadstrešnica za autobuska stajališta“ se PONIŠTAVA. 

 

II 

Postupak javne nabavke se poništava sukladno članu 69. stav (2) Zakona o javnim nabavkama BiH 

(„Službeni glasnik BiH“, broj 39/14, 59/22). 

 

III 

Ova odluka objavit će se na web stranici Ugovornog organa: www. opcina – jajce.ba shodno članu 70. 

stav (6) Zakona o javnim nabavkama BiH. 

 

O b r a z l o ž e nj e 

 

Ugovorni organ – Općina Jajce je provela postupak javne nabavke radova koji se odnose na nabavku 

nadstrešnica za autobuska stajališta, općina Jajce, putem konkurentskog zahtjeva za dostavu ponuda, 

čije obavještenje o nabavci je objavljeno na portalu javnih nabavki pod brojem 1190-7-3-10-3-21/23 

dana 09.02.2023. godine. 

U predmetnom postupku javne nabavke Rješenjem općinskog načelnika broj 02-11-7-796/23 od 

26.01.2023. godine imenovana je Komisija za javne nabavke.  

Komisija za javnu nabavku je ugovornom organu dostavila Zapisnik o ocjeni ponuda i preporuku o 

izboru najpovoljnijeg ponuđača broj 02-11-7-796/23 od 07.03.2023. godine. 

 

U postupku je utvrđeno da je Komisija za javnu nabavku blagovremeno i pravilno izvršila otvaranje 

ponuda i ocjenu zaprimljenih ponuda, o čemu je sačinila odgovarajuće zapisnike u kojima je utvrđeno 

da su blagovremeno zaprimljene dvije ponude i to ponude privrednih društava: 

1. „KULA MONT“ d.o.o. Zenica 

2. „PROCESNA OPREMA INŽENJERING“ d.o.o. Laktaši 

 

Komisija je preuzela izvještaj o preuzimanju tenderske dokumentacije od strane ponuđača i utvrdila da 

su ponuđači preuzeli tendersku dokumentaciju sa portala javnih nabavki. 

 

Ocjenom zaprimljene ponude ponuđača „KULA MONT“ d.o.o. Zenica, komisija je utvrdila da je 

pristigla ponuda neprihvatljiva jer nije podnesena pod uslovima koje je odredio ugovorni organ u 

tenderskoj dokumentaciji. Naime, ponuda nije dostavljena u skladu sa postavljenim uslovom u tački 

13. tenderske dokumentacije kojom je propisano da ponuđači u svrhu dokazivanja profesionalne 

sposobnosti moraju biti registrovani za obavljanje djelatnosti koja je predmet nabavke, a u svrhu 

dokazivanja dostaviti original ili ovjerenu kopiju aktuelnog izvoda iz sudskog ili drugog registra ne 

starijeg od tri mjeseca od datuma predaje ponude. Uvidom u ponudu ponuđača „KULA MONT“ d.o.o. 

Zenica, komisija je utvrdila da je ponuđač dostavio ovjerenu kopiju rješenja o izmjenama podataka iz 

sudskog registra, ali stariji od tri mjeseca od datuma predaje ponude (rješenje izdato 25.07.2019. 

godine, a ponuda zaprimljena na protokolu Općine Jajce dana 27.02.2023. godine u 09:50 sati). 

Također, dostavio je i aktuelni izvod iz sudskog registra koji nije stariji od tri mjeseca od datuma 

predaje ponude (izdat 27.01.2023. godine), međutim isti nije dostavljen u originalu ili ovjerenoj kopiji 

kako se zahtijevalo u tenderskoj dokumentaciji, nego u običnoj kopiji. Dalje, ponuđena cijena za 

izvođenje predmetnih radova iznosi 78.160,50 KM bez PDV-a, što prelazi planirana, odnosno 

osigurana novčana sredstva ugovornog organa za nabavku. 

 

Ocjenom zaprimljene ponude ponuđača „PROCESNA OPREMA INŽENJERING“ d.o.o. Laktaši, 

komisija je utvrdila da zaprimljena ponuda sadrži tražena dokumenta iz konkurentskog zahtjeva, kao i 

da ponuđena cijena za izvođenje predmetnih radova u iznosu od 34.956,90 KM bez PDV-a ne prelazi 

planirana, odnosno osigurana novčana sredstva ugovornog organa za ovu nabavku. 

 

Komisija je preporučila ugovornom organu da se predmetni ugovor dodijeli ponuđaču „PROCESNA 

OPREMA INŽENJERING“ d.o.o. Laktaši čija cijena sa PDV-om iznosi  40.899,57 KM.  

Na osnovu preporuke Komisije donesena je Odluka o izboru najpovoljnijeg ponuđača, broj 02-11-7-

796/23 dana 07.03.2023. godine, kojom je kao najpovoljniji ponuđač za nabavku nadstrešnica za 

autobuska stajališta odabran „PROCESNA OPREMA INŽENJERING“ d.o.o. Laktaši. Tačkom 4. 

navedene odluke propisano je da je odabrani ponuđač bio dužan u roku od 3 (tri) dana od dana prijema 

odluke dostaviti ugovornom organu dokumentaciju koja je zahtijevana tenderskom dokumentacijom. 

U suprotnom, ugovorni organ postupa u skladu sa članom 69. stav (2) Zakona o javnim nabavkama 

BiH. 

 

S obzirom na to da izabrani ponuđač nije u ostavljenom roku od tri dana dostavio dodatnu 

dokumentaciju kojom dokazuje svoju ličnu sposobnost u skladu sa članom 45. Zakona o javnim 

nabavkama BiH, a u vezi sa tačkom 12. tenderske dokumentacije, komisija je preporučila ugovornom 

organu da se predmetni postupak javne nabavke poništi u skladu sa članom 69. stav (2) Zakona o 

javnim nabavkama BiH.  

 

 

Budući na sve gore navedene činjenice, ugovorni organ je odlučio kao u dispozitivu i poništio 

postupak javne nabavke „Nabavka nadtrešnica za autobuska stajališta“. 

 

 

 

 

POUKA O PRAVNOM LIJEKU: 

Protiv ove odluke može se izjaviti žalba Uredu za razmatranje žalbi BiH putem ugovornog organa u 

pisanoj formi direktno ili preporučenom poštanskom pošiljkom u roku od 5 (pet) dana od dana prijema 

Odluke.  

 

 

 

 

 

Dostaviti:     

- ponuđačima  

- Služba finansija                                                                                          Općinski načelnik 

- službenik za informisanje                                                                                 Edin Hozan 

- a/a 


